
HUSAYN VOIZ KOSHIFIYNING AXLOQIY QARASHLARIDA
ADOLAT KATEGORIYASI

Norov N.J.

Yoshlar bilan ishlash, ma’naviyat va ma’rifat bo ‘lim boshlig’i

Kirish. Jamiyatning uzluksiz rivojlanishi natijasida insoniyatning ijtimoiy
adolatga bo‘lgan ehtiyoji tobora ortib boradi. Bu o‘rinda unga erishishning
asosly omili axloqiy tamoyillarga tayanish, jamiyat barcha a’zolarida axloqiy
qarashlarni shakllantira olish hisoblanadi. Adolat o‘zida nafaqat huquqiy,
balki axloqiy talablarni ham aks ettiradi. Birinchi Prezidentimiz I.A.Karimov
ta’biri bilan aytganda “Adolat” so‘zi ming yillar davomida insonga hamroh
bo‘lib qurbonlar bergan. Adolat haqida juda uzoq gapirish mumkin. Ammo
gap chiroyli va uzoq gapirishda emas, balki hayotda adolatni o‘rnata olishda”.
Jamiyatda adolatni qaror toptirish muammolari bilan tarixda barcha olimlar,
faylasuflar, davlat arboblari o‘zining muayyan qarshlariga ega. Biz ana shunday
shaxslardan biri bo‘lgan Husayn Voiz Koshifiy va uning adolat haqidagi
qarashlarini yoritishni magsad qildik.

Mavzuga oid adabiyotlar tahlili. XV asrning ikkinchi yarmida Xurosonda
Alisher Navoiy atrofida to‘plangan alloma, shoir va donishmandlar orasida
mashhur va qomusiy talant egalaridan biri Voiz Koshifiydir. Kamoliddan
Husayn Voiz Koshifiy tahminan 1440-yillarda Xuroson viloyatidagi Sabzavor
shahrining Bayhaq kentida tug‘ilgan. Boshlang‘ich ma’lumotni Sabzavorda
olgan. U arab, fors, turkiy tili, matematika, astronomiya, kimyo, musiqa,
adabiyot, fighdan to‘lig ma’lumotta ega bo‘lgan. Yoshligidanoq voizlik so‘z

san’ati bilan shug‘ullangan. Koshifiy Sabzavorda tez orada ko‘zga ko‘ringan
voiz notiq bo‘lib tanilgan.

1468 yilning oxirlarida Abdurahmon Jomiyning tavsiyasi bilan Husayn
Voiz Koshifiy Xirotga keladi va qolgan umrini asosan Xirotda Temuriylar
rahnamoligida o‘tkazadi. Ma’lumki, XV asrning ikkinchi yarmida Temuriylar,
xususan Husayn Boyqaro davrida Xirot Sharqning madaniyat markazi edi.

Husayn Voiz Koshifiy asarlarini oz davrining ilmiy tili fors tilida yozgan
bo‘lib, undan ko‘pgina ilmiy, badiiy tarjima asarlari ham meros qolgan.
U falsafa, axloq, tilshunoslik, adabiyotshunoslik, siyosat, tarix, kimyo,
astronomiya, matematika, musiqa, voizlik, she’r san’ati, din tarixi, figh,
tibbiyot kabi fanlarga oid 200 dan ortiq asar yozganligi manbalardan ma’lum.
Koshifiyning O‘zbekiston Fanlar akademiyasi Abu Rayhon Beruniy nomidagi
Shargshunoslik va Sulaymonov nomidagi Qo‘lyozmalar institutlarida 45
nomdagi asarlarining 197 qo‘lyozma va 75 toshbosma nusxalari saglanmoqda.

Koshifiy ijodini 0‘z davrining yirik tarixchisi Xondamir “Xulosat ulaxbor”
asarida: “Ul janob nujum ilmida ham zo‘r mahoratga ega edi, chunonchi uning
ta’birlari Qazo o‘qi singari bexatar bo‘lardi. Uning balog‘atoyotlik hamda
fasohatsifatlik kitoblari ko‘p va behisob bo‘lib, ularning ko‘pi oliymaqom amir
Alisherning atoqli nomi bilan ziynatlangan. Amir Alisherning inoyati va iltifoti
ul janobning hol sahifasiga hamma vaqt tushib turardi...” deb ta’riflaydi.[3]
Alisher Navoiy “Majolis unnafois™ asarining to‘rtinchi majlisida: “Mavlono
“Husayn Voiz “Koshifiy” taxallus qilur, Savzavorlikdur. Yigirma yilga yaqin
borkim, shahardadur va Mavlono zufunun va rangin va purkor voge’ bulubtur.
On fan bulg‘aykim, dahli bo‘Imagay. Xususan va’z, insho va nujumki, aning
hagidadur va har qaysida muttayyin va mashhur ishlari bor...” deb yuksak
baholagan.

Tadqiqot metodologiyasi. Maqolani tayyorlashda obyektivlik, tarixiylik
va qiyosiy tahlil metodlaridan foylanilib, kutubxonalardagi qo‘lyozma kitoblar
hamda elektron manbalar asos qilib olindi.

Tahlil va natijalar. Adolat falsafiy-axloqiy tushuncha bo‘lib, ijtimoiy
hayotda, davlat va jamiyat boshqaruvida muhim o‘rin egallaydi. Adolatning
tushuncha sifatida qaror topishi, shakllanish evolyutsiyasi juda uzoq tarixga
borib taqaladi. Xususan, adolatga intilish ibtidoiy jamoa tuzumi davrida urug’
ichida o‘ziga xos an’ana va urflarni shakllantirgan. Shuningdek adolatga
intilib yashash keyingi barcha davrlar uchun ham o‘ziga xos o‘rin tutib,
ijjtimoiy hayotda bu tamoyilga erishish uchun axloq bilan o‘zaro uyg‘unlikni
tiklashga, muvozanatni adolat va axloq asosida bo‘lishini ta’kidlagan ko‘pgina
hukmdorlar hokimiyatni qo‘lgakiritganlaridan so‘ng berilgan barcha va’dalarini

unutganlar. Bu xolat har bir davr uchun o°ziga xos an’anaga aylanib ulgurgan
bir paytda Markaziy Osiyoda “Kuch-adolatda” degan tamoyil bilan hokimiyat
tepasiga buyuk bobokalonimiz Amir Temur keldi. Xuddi shu davrdan boshlab
esa bir qancha olimlar, faylasuflar adolatning ijtimoiy hayot taraqqiyoti uchun
qanchalik muhim kategoriya ekanligiga bag‘ishlangan asarlar yarata boshladilar.

Xususan, temuriylar davrida Xurosonda yashab ijod etgan mashhur alloma,
voiz axlogshunoslik ilmining o‘ziga xos namoyondasi Husayn Voiz Koshifiy
o‘zining “Futuvvatnomai sultoniy”, “Axloqi muhsiniy”, “Risolai Hotamiya”,
“Tasviri Husayniy”, “Javohirnoma”, “Lavome’ul gamar”, “Lubbi Lubobi
Masnaviy”, “Mahbubul zuhal”, “Bodoye’ul afkor fi sanoye’ul ash’or” va
“Iskandar oinasi” kabi asarlarida axlogshunoslikning adolat, burch, vijdon,
insonparvarlik, yaxshilik va yomonlik kabi tamoyillarini o‘ziga xos talqin
qiladi va ijtimoiy ahamiyatini ochib beradi.

Shuningdek, Husayn Voiz Koshifiy “Axloqi muhsiniy” asarining 15-bobida
adolat tushunchasiga batafsil to‘xtalib o‘tadi va o‘ziga xos sharxlaydi. U
adolatni xalgning huquqiy tengligini ta’minlovchi muhim kategoriya sifatida
baholab, “Adl shunday ziynatdirki, u mamlakatga oroyish beradi, bir quyoshki,
uning nuri bilan zulmat yorug‘likka aylanadi” deb, ta’riflaydi.

Shunday ekan, adolat mutafakkir bergan ta’rifga ko‘ra insonning eng
yaxshi fazilati, adolatsizlik esa insonlardagi eng yomon illat ekanligiga guvoh
bo‘lamiz. Insoniyatning tobora jaholat botqog‘iga botib borishi, ijtimoiy hayotda
yuz berayotgan global ma’naviy inqirozlarning barchasi adolat mezonining
buzilishi oqibatida yuz berayotganligiga ajablanmasak ham bo‘ladi. Alloma
bu xususda adolat yo‘q joyda zaifu bechoralar qagshatiladi deydi. Zaiflar
halok bo‘lgach, unda jamiyatda kuchlilar ham qolmasligi va buning ogibatida
jamiyatda muvozanat buzilishi mumkinligini ta’kidlab o‘tadi. Chunki har qaysi
jamiyatda ham kichiklar bilan ulug‘larning turmushlari bir-biriga bog‘liqdir.
Adolat yo‘q joyda xalgning axvoli yaxshi bo‘lmaydi.

Shunday ekan, adolat xalgqaro tenglikni ta’minlashdir, ya’ni bir guruh
ikkinchi bir guruhdan ustun qilinmaydi, har bir toifa 0‘z martabasida tutiladi.

Jumladan, mutafakkir podshohlarning (boshgaruvchilarning) tobe’lari aslida
to‘rt guruhga bo‘linishini ta’kidlab o‘tadi:

Birinchisi, shamshir ahli, chunonchi, amirlar va lashkarlar bo‘lib, ular
olovga o‘xshaydilar. Ikkinchisi, galam ahli, chunonchi, kitobdor va vazirlar
bo‘lib, ular havoga o‘xshaydilar. Uchinchisi, muomala ahli, chunonchi,
savdogar va hunarmandlar bo‘lib, ular suvga o‘xshaydilar. To‘rtinchisi, ziro-
at ahli, chunonchi, dehqonlar bo‘lib, ular tuproq sifatli bo‘ladilar[6]. Ko‘rib
turganizdek alloma boshgaruvchilarga to’be bo‘lishi lozim bo‘lgan insonlarni

olamni yaratilishiga asos bo‘lgan to‘rt unsurga o‘xshatadi. Bizga ma’lumki bu
unsurlarning birining buzilishi yoki birining o‘rnini boshqasi bosishga harakat
qilganda tabiatdagi muvozanat buziladi, bundan esa tartibsizlik vujudga keladi.
Xuddi shunday holat boshqaruvchiga tob’e bo‘lgan to‘rt toifa vakillarida ham
namoyon bo‘lsa, birinchi toifa ikkinchi toifa ustidan nazorat o‘rnatishga harakat
qilsa unday jamiyatda tartibsizlik paydo bo‘ladi. Albatta, bu g‘oya nafaqat
alloma yashagan davr uchun balkim, bugungi kun uchun ham o‘ta dolzarb
g‘oyadir. Shunday ekan, alloma uchun adolat insonparvarlik tamoyiliga xizmat
qilishiga guvoh bo‘lamiz.

Bundan tashqari boshqaruvchilar domiy ravishda o‘z xalqiga va qo‘l
ostidagilarga nisbatan xatto niyat qilganda ham adolat qilish haqida o‘ylashlari
lozim. Chunki boshqaruvchining niyati va so‘zida har bir sohaga ta’siri kuchli
bo‘ladi. Agarda boshqaruvchi adolatni niyat gilsa xalqda barakat va xotirjamlik
bo‘ladi. Agar niyatida zulm qilish bo‘lsa mamlakatdan baxt va baraka ketadi,
xalgning xotirjamligi va turmushiga putur yetadi.

Xususan, bugungi kunda biz guvohi bo‘layotgan siyosiy jarayonlarda ham
buni ko ‘rishimiz mumkin. Mamlakatini adolat asosida boshqarishga niyat qilgan
va shu yo‘lda tinimsiz mehnat qilayotgan boshqaruvchilar davlatlarida tinch
totuvlik va osoyishtalik hukm surayotgan bo‘lsa, hokimiyatga g‘araz niyatda
kelgan xalq ahvoliga gizigmasdan faqatgina o‘z manfaatlarini ko‘zlayotgan
davlat boshliglarining xalqi azobda, notinch sharoitda yashab kelmoqda.

Shu o‘rinda alloma asarda Shayx Muslihiddin Sa’diydan shunday misralarni
keltirib o‘tadi:

Bu tavr o Ig ‘ilki, gilsang har na niyat,
Aningdin yaxshilig tobgay raiyat.
Agar qilsa, yamon andisha sulton,

Bo ‘lur andin jahonning nazmi vayron.

Bundan kelib chiqadiki adolat barcha sifat va fazilatlarning yaxshirog‘i,
zulm esa hamma niyatlarning yomonrog‘idir. Adolat natijasida tinchlik
xotirjamlikka, qishlog‘u-shaharlarning obodligiga erishiladi. Zulm natijasida
esa mamlakat tanazzulga yuz tutadi.

“Adl natijasi-deb yozadi u, -Mulk boqi-yu, mamlakat vasig® va hazona
ma’mur, kentlar va shaharlar obod bo‘lmoqdur. Va zulm samarasi mamlakat
zavol topmog‘i erur”. Shunday ekan, jamiyatda axloqiy qadriyatlar adolat
mezonlari bilan muvofiglashsagina uning amaliy ahamiyati yuksak bo‘ladi.
Ma’lumki, axloq — kishilar xatti-harakatlarining jamiyat tomonidan
baholanishidir. Kishilar uchun ma’qul bo‘lgan harakatlar yaxshilik, aksincha
bo‘lsa, yomonlik sifatida qabul qilinadi. Jamoa uchun zarar keltirish mumkin

bo‘lgan ishlar hamma zamonlarda ham qoralangan. Yomonlik giluvchilarga
nisbatan adolat tamoyillari asosida jazo qo‘llanilgan.

Xulosa.Insoniyat ijtimoiy, axloqiy taraqqiyoti davomida adolatga intilib
yashab kelmoqda. Mustabidlik, jabr-zulm va huqugsizlikka qarshi kurashib
jamiyatdagi o‘z o‘rniga ega bo‘lishda tinimsiz harakat qilib kelmoqda. Shunday
ekan, insoniy fazilatlarni va aynigsa axlogshunoslikning adolat tamoyilini
chuqur falsafiy tadqiq etgan alloma Husayn Voiz Koshifiyning qarashlari
nafaqat o‘z davri uchun balki barcha davrlar uchun birdek ahamiyatlidir.
Chunki alloma hech ganday millat tanlamasdan, hech qanday toifa manfa-
atlarini himoya gilmasdan barcha uchun birdek tushunarli va ahamiyatli bo‘lgan
tushunchalarni insonparvarlik nuqtai nazaridan baholagan.

SUMMARY

The article presents a philosophical analysis of the moral views of the famous orator Husayn Vaiz

Koshifi, his thoughts on justice and its determination. The place and role of Alloma’s works in solving

the current problems of today is explained by the example of wide promotion of the category of justice

in them.




